
Останов Шухрат Шарифович, 

Бухоро дават университети, Психология кафедраси катта ўқитувчиси 

 

ТАЛАБАЛАРДА АРТ-ТЕРАПИЯ ОРҚАЛИ КРЕАТИВЛИКНИ 

РИВОЖЛАНТИРИШНИНГ ЎЗИГА ХОС ХУСУСИЯТЛАРИ 

 

Ушбу мақола “Оила психологияси фанидан мультимедиа маҳсулотини яратиш” 

мавзусидаги инновацион лойиҳа доирасида бажарилган 

 

Аннотация: Ушбу мақолади психологлар томонидан ҳанузгача катта эътибор қаратилган 

ва креативлик муаммоси ёритилган. Шахс психологияси манфаатлари доирасига салоҳият 

муаммосининг киритилиши маълум оқибатларига олиб келади. Ижодий салоҳият тушунчаси 

ҳақидаги тадқиқотлар келтирилган.  

Калит сўзлар: тенденция, арт-терапия, креативлик, шахс хусусияти, ижодий салоҳият, 

психологик хусусият.  

Аннотация: В статье рассматривается проблема творчества, которая до сих пор 

находится в центре внимания психологов. Включение проблемы потенциала в интересы 

индивидуальной психологии имеет определенные последствия. Представлено исследование 

концепции творческого потенциала. 

Ключевые слова: направление, арт-терапия, творчество, личность, творческий потенциал, 

психологические особенности. 

Resume: The article deals with the problem of creativity, which is still in the center of attention of 

psychologists. The inclusion of the problem of potential in the interests of individual psychology has 

certain consequences. The study of the concept of creativity is presented in the article. 

Key words: direction, art therapy, creativity, personality, creative potential, psychological 

characteristics. 

 

Мавзунинг долзарблиги: Салоҳият тушунчаси мураккаб тоифавий бирликдир. Ижодий 

салоҳият тушунчаси мазмунининг психологик талқинини кўриб чиқишдан олдин "салоҳият" 

тушунчаси таърифига эътибор қаратамиз. 

Хорижий сўзлар луғатида (1989 йил нашр) салоҳият денотати қуйидагича изоҳланган. 

Потенциал (лотинча potentia - куч, қувват) умумилмий универсал илмий категория бўлиб, мавжуд 

воситалар, ресурслар, имкониятлар мажмуини англатади. 

Хорижий сўзлар луғати (2000 йил нашри) салоҳият тушунчасини ҳар қандай жиҳатдан 

қудрат даражаси, ҳар қандай соҳадаги мавжуд воситалар, имкониятлар йиғиндиси сифатида 

изоҳлайди. 

Н. Ю. Шведова таҳриридаги рус тилининг изоҳли луғати салоҳиятнинг қуйидаги таърифини 

беради. Салоҳият - бу ички имкониятдир. 

А. М. Прохоров таҳририда нашр этилган Совет энциклопедик луғат (1989 йил 

нашри)қуйидаги маълумотни беради: "Салоҳият- ҳар қандай вазифани ҳал қилиш, алоҳида шахс, 

жамият ёки давлатнинг маълум бир мақсадига эришиш фойдаланиш мумкин бўлган манбалар, 

имкониятлар, маблағлар, захиралар.  

Шундай қилиб, "салоҳият" тушунчасининг семантикаси ҳар қандай соҳада муайян мақсад 

учун фойдаланиш мумкин бўлган мавжуд манбалар, имкониятлар, воситалар, ресурслар 

мажмуининг мавжудлиги билан белгиланади. 

Табиийки, салоҳият муаммоси инсонни, унинг хулқ-атвори, фаолияти, айниқса, шахсий ва 

касбий ютуқларини ўрганувчи фанлар эътиборини ўзига жалб қилган. Унинг мазмуни бўйича 

тадқиқот натижаларини қисқача кўриб чиқамиз. 

Психологлар узоқ вақт давомида инсон салоҳиятини долзарблаштириш муаммосига 

қизиқиш билдириб келишмоқда. Маслоу ўзининг шахс назариясига инсон табиатининг 

салоҳиятлилик нуқтаи назарини асос қилиб олган. Мерфи ва Роджерс ҳам ўз-ўзини тартибга 

солиш қобилиятига эътибор беришган. Оллпорт ўз-ўзини ривожлантириш учун инсонда табиий 

қобилиятлар борлиги ҳақида ёзган. 

Бироқ, замонавий психология Маслоу, Мерфи, Роджерс ва Оллпорт даврига қараганда анча 

кенг қамровли хулқ-атвор, когнитив ва ижтимоий фанлар бўйича тўпланган билимлардан 

фойдаланиши мумкин. Бу муҳим афзаллиги ҳисобланади. Инсон салоҳиятини юксалтиришнинг 

энг самарали йўли - шахс фаолиятининг детерминантлари ва механизмларини тушунишдир. 

Уларни тушуниш орқали ўзгариши мумкин бўлган руҳий жараёнларни ва инсон фаровонлиги 

учун уларни ўзгартириши мумкин бўлган психологик омилларни аниқлаш мумкин бўлади. 

Психик меҳанизмлар ва ва уларга таъсир этувчи омилларни илмий ўрганиш инсонпарварлик 

мақсадларига тўлиқ мос келади. 

Психологик тадқиқотларда шахсий салоҳият ёки "салоҳият" муаммоси асосан "қобилият" га 

нисбатан кўриб чиқилади. Салоҳият соҳаси шахс ривожланишида энг муҳим белгиловчи 

вазифаларни бажаради. Салоҳият шахсий ривожланишнинг энг муҳим "бошланғич" шартларини 

англатади, маъно шаклланиши ва вақттинчалик истиқболнинг манбаи бўлиб хизмат қилади. 

Н.Ф. Вишнякова, А.Гольраски, П.Ф. Кравчук, В.М. Поздняков, Я.А.Пономарев, E.Яковлева 

лар томонидан олиб борилган психологик тадқиқотларга кўра, салоҳият соҳасига қуйидагилар 

киради: 

 - шахснинг табиий хусусиятлари (туғма ёки табиий майллар, анатомик ва физиологик шарт-

шароитлар, шахснинг ривожланишини белгиловчи периферик ва марказий асаб тизимининг 

ирсий хусусиятлари); 

- қобилиятлар (тэнг куч ва вақт сарфлайдиган, бошқаларга нисбатан юқори кўрсаткичларга 

эга бўлган инсоннинг потенциал имкониятлари); 

- шахснинг йўналганлиги (шахс фаолиятини йўналтирадиган ва юзага келаётган 

вазиятлардан нисбатан мустақил бўлган барқарор мотивлар мажмуи); 

- шахсий куч (потенциал имкониятларни, қийинчилик ва тўсиқларни бартараф етиш 

қобилиятини, кучли иродали сифатларни ифодаловчи кўрсаткич). 

Долзарблик соҳасига бу муаллифлар сифат жиҳатидан янги, трансформацияланган 

салоҳиятли, яъни айни пайтда ҳақиқий фаолият, мулоқот, муносабатлар ва ўзаро таъсирда 

фаолият кўрсатадиган имкониятларни китишади. 

Н.Ф. Вишнякова, Л.Я.Дорфман, П.Ф. Кравчук, А.Дж. Кропли, Я.А. Пономарев, Е.Л. 

Яковлеванинг тадқиқотлари шуни кўрсатадики, шахснинг салоҳиятли ва долзарб соҳалари 

ўртасида диалектик алоқалар мавжуд. Ривожланиш жараёни салоҳиятлидан долзарбга ва 

долзарбдан салоҳиятлига қараб бориши орқали амалга оширилади. Шахсий ривожланиш ҳар икки 

соҳада, ўзаро алоқадорликда амалга оширилса, прогрессив бўлиши таъкидланади. Салоҳиятлиси 

муайян шарт-шароитлар мавжуд бўлса, улардан энг муҳими шахснинг фаоллиги бўлса 

долзарблашиши ва реал ҳолга айланиши мумкиндир.  

Амалий психологик тадқиқотларда шахс салоҳиятини ўрганиш Р.Бернс, Л.Никифоров, В. 

Калвейт, Ф. Клике, Г. Нойнер, Б.А. Фролов ва бошқаларнинг меҳнат фаолияти билан боғлиқ.  

 Бундай ҳолда, салоҳият тавсифига энг муҳим хусусиятлари иш қобилияти, самарадорлик, 

мураккаб махсус қобилият, юқори мотивация, фаолият йўналиши ва тажриба киради. 

Н.Ф. Вишнякова, П.Ф. Кравчук, Артур Дж. Кропли, В.А. Петровский, М.Поздняков, С.Ю. 

Степанов, E.JI. Яковлевалар томонидан олиб борилган тадқиқотлар кўрсатишича, шахсий 

салоҳият ўзига хос тизими бўлиб, бир нечта таркибий қисмлар (салоҳият турлари)дан иборат: 

 ■ биологик салоҳият; 

■ психологик салоҳият; 

■ характерологик салоҳият; 

■ шахсий тажриба салоҳияти; 

■ шахснинг йўналганлик салоҳияти; 

■ ижодий салоҳият.  

Жисмоний ва ақлий фаолият, ишлаш ва барқарорликка катта таъсир кўрсатадиган 

инсоннинг биологик салоҳияти асосий ҳисобланади. Бу салоҳиятнинг ресурслиги шахс 

фаоллиги ва ривожланишида муҳим роль ўйнайди. Бу салоҳият ресурс "табиат томонидан 

берилган" бўлсада, мақсадли ўз-ўзини ривожлантириш орқали оширилиши мумкин. 

Психологик салоҳият руҳий жараёнларнинг ресурс хусусиятини акс эттиради: хотира, 

диққат, тафаккур, тасаввур ва ҳиссий ва иродавий соҳанинг ҳажми ва хусусиятлари. Бу салоҳият 

шахснинг махсус қобилиятлари билан чамбарчас боғлиқ бўлиб, унинг очиб берилиши тегишли 

қобилиятларнинг ривожланиши билан белгиланади. 

 Характерологик салоҳият фаоллик, мақсадга интилиш, қатъийлик ва иродалилик каби 

хусусиятларнинг ривожланиш даражасида намоён бўлади. Бу салоҳият табиий хоссаларга ҳам 

боғлиқ бўлиб, муҳим тўлдириладиган ресурс сиғимига эга, чунки муайян характер хислатлари 

ўзидан-ўзи шаклланиши, яъни тарбияланиши мумкин. 

 Шахсий тажриба салоҳияти деярли чекланмаган ресурсни тўлдириш хусусиятига эга. 

Тажриба, янги билим ва кўникмалар ҳаёт давомида эгалланади ва бу жараён жадал суръатлар 

билан ривожланиши мумкин. 

 Шахснинг йўналганлик салоҳияти шахсий стандартлар ва эталонлар, мақсадлар ва 

шахсий маънолар билан боғлиқ бўлиб, акмеологик мазмунга эга. Ҳозирги вақтда психологияда 

шахснинг йўналганлиги деганда шахс фаолиятини йўналтириб турувчи ва юзага келаётган 

вазиятларга нисбатан мустақил бўлган барқарор мотивлар мажмуи тушунилади. Шахсни 

йўналтиришда онгли мотивлар асосий роль ўйнади. Йўналганлик қуйидаги иерархик жиҳатдан 

боғланган шаклларда намоён бўлади: интилиш, истак, қизиқиш, мойиллик, идеал, дунёқараш, 

эътиқод. 

Маълумки, истиқболли фаолият мураккаб муаммоларнинг ностандарт ечиш зарурияти 

билан боғлиқ бўлса, унда шахснинг ижодий салоҳияти ҳақида гапириш мумкин. Тадқиқотчилар 

(Н. Ф. Вишнякова, П. Ф. Кравчук, В. А. Петровский, В. М. Поздняков, А. А. Степанов, Е. Л. 

Яковлева, ва бошқалар)нинг таъкидлашича, йирик кўламдаги фаолият, янги технологиялар ва 

алгоритмлар юксак ижодий салоҳиятга эга кишилар томонида тезроқ ва самарали 

ўзлаштирилади. 

Шахсни тавсифлашнинг тизимли ёндашуви таркибий ва сабаб-оқибат алоқаларини ўз ичига 

олади, бу эса унинг моҳиятига зид келмайди ва уни интеграл яхлитлик сифатида тавсифлайди. 

Шуни таъкидлаш керакки, ижодкорлик бўйича жуда катта ҳажмдаги илмий ишлар борлигига 

қарамасдан, фақат айрим психологлар ва педагоглар шахснинг ижодий салоҳият тушунчасини 

тизимни шакллантирувчи омил сифатида ажратиб кўрсатишган. 

Ривожланиш ҳақида фақат миқдорий эмас, балки хусусиятларнинг сифат ўзгаришларини 

ҳам ўз ичига олувчи ҳодиса сифатида гапирар эканмиз, шахснинг ижодий салоҳияти 

ривожланиш кўрсаткичларини аниқлаш зарур деб ҳисоблаймиз. 

Назарий таҳлилни амалга оширишда биз ижоднинг турли хил таърифлари бир нарсада 

умумлашганига гувоҳ бўлдик: ижодий салоҳиятни амалга ошириш ва ривожлантириш янги 

(моддий ёки маънавий соҳада) нарсаларни дунёга келтиришга боғлиқ экан. Инсон 

индивидуаллиги бетакрор ва ноёбдир. Шахснинг индивидуаллигини рўёбга чиқариш - бу ижодий 

ҳаракат, инсоннинг ижодий имкониятларини, ижодий ресурсларини очиб беришдир. 

"Креатив акмеология" ва "Креатив психопедагогика" асарлари муаллифи Н. Ф. Вишнякова 

шахснинг ижодий салоҳияти креатив компонентларнинг ориентация, қадриятлар ва шахс 

манфаатлари билан боғлиқлиги табиати билан белгиланганлигини қайд этади. У назарий 

қоидаларга асосланган шахснинг ижодий салоҳияти динамикасини аниқлашга мўлжалланган 

тестни ишлаб чиққан бўлиб, унга кўра шахснинг ижодий салоҳияти мураккаб психологик тузилма 

ҳисобланиб, “мен”- Идеал билан боғлиқликка эгадир. Муаллифнинг фикрича, инсон ижодий 

салоҳиятининг ривожланиши креатив компонентларнинг ўзгариши билан боғлиқ.  

Адабиётлар таҳлилига асосланиб, шахснинг ижодий салоҳиятини ривожлантириш 

кўрсаткичларидан бири сифатида креатив ва мотивацион кўрсаткичларнинг ўсишига ёрдам 

берадиган "Мен"-идеалнинг ўзгаришини аниқлашимиз керак. Шахс ижодий салоҳиятининг 

ривожланиш мезонларини аниқлаш муаммосига оид адабиётларни таҳлил қилишда давом этиб, 

В.В.Давидов тадқиқотларига эътибор қаратиш мумкин. У ўз навбатида, креатив компонентнинг 

шахс ижодий салоҳияти тузилишидаги ролини таъкидлайди. Унинг фикрича, юксак ижодий 

салоҳиятга эа инсонлар ривожланган тасаввур, кучли сезги, ўз-ўзини ифодалашга интилиш, 

ностандарт ва унумли фикрлаш, янгилик ва ўз ресурсларини фаолият жараёнида сафарбар эта 

олиш қобилияти билан ажралиб туради. 

Н.Ф. Вишнякова инсоннинг ижодий салоҳиятининг саккизта асосий таркибий қисмини 

кўрсатиб ўтган: оригиналлик, тасаввур, сезги, ижодий фикрлаш, ҳазил, эмпатия, қизиқиш ва 

фаолиятга ижодий ёндашув. 

В. А. Моляко шахс ижодий салоҳиятининг қуйидаги таркибий қисмларини санаб ўтган: 

■ тараққиётга ва маънавий юксалишга интилиш; 

■ янги, ёки ғайриоддий нарсага дуч келганда ҳайрон қолиш қобилияти ёки саросимага 

тушиш; 

■ янги билимларни тез эгаллай олиш қобилияти; 

■ муаммони тўлиқ англай олиш, унинг ҳолатини назорат қилиш; 

■ спонтанлик, оддийлик; 

■ спонтан эгилувчанлик; 

■ оригиналлик; 

■ дивергент фикрлаш; 

■ Янги тажрибага нисбатан очиқлик, қабул қилувчанлик. 

Дж.Гилфорд ва Е.П. Торренс ижодий фикрлаш (ёки дивергент фикрлаш; йўналтирилмаган 

фикрлаш) инсоннинг ижодий салоҳиятининг таркибий қисми сифатида келиши мумкин, деб 

ҳисоблашади. Бу эса конвергент фикрлашдан фарқли ўлароқ, юзага келган муаммони ҳал 

қилишнинг бир неча йўлларини, вариантларини ва усулларини топишга имкон беради. "Турли 

йўналишларда фикрлаш қобилияти","кенгликда фикрлаш" деб белгиланган дивергент фикрлаш 

муаммолар, вазифаларни ҳал қилиш ва ностандарт вазиятлардан чиқиш учун кенгроқ "майдонга" 

чиқиш ҳодисасига мувофиқ келади. 

Ижодий фикрлаш мезонлари сифатида муаллифлар равонлик, мослашувчанлик, ўзига 

хослик (оғзаки ва тасвирий ижодий фикрлаш учун) ва ишлаб чиқилганлик (тасвирий ёки мажозий 

ижодий фикрлаш учун ижодий жараённи мажозий, тасвирий материал, мажозий белгилар билан 

амалга оширишга имкон беради) кўрсатиб ўтилган. Бўлажак ўқитувчи шахсининг ижодий 

салоҳиятини ривожлантиришни экспериментал ўрганишга бағишланган иккинчи бобда шахснинг 

ижодий салоҳиятининг таркибий қисми бўлган ижодий фикрлаш мазмуни ва кўрсаткичларини 

ўлчаш масаласи таҳлил қилинган.  

СУРДОПЕДАГОГНИНГ ШАХСИЙ-КАСБИЙ 

КОМПЕТЕНТЛИГИНИ БЕЛГИЛАЙДИГАН СИФАТЛАР ҲАМДА 

УЛАРНИ РИВОЖЛАНТИРИШ МАСАЛАСИ 

 

 

Аннотация: Маколада Республикамизда ҳозирги замон талабларидан келиб чиқиб махсус  

таълим жараёнида эшитишида нуқсони бўлган ўқувчиларга сифатли коррекцион-педагогик ва 

ижтимоий-психологик ёрдам кўрсата оладиган, касбининг моҳияти, мазмуни ва вазифаларини 

чукур эгаллаган кар ва заиф эшитувчи ўқувчилар билан психологик жиҳатдан ўзаро 

муносабатларни ўрната олиш қобилиятига  эга бўлган, мақсадли махсус ташкил қилинган, 

ривожлантирувчи-таълимий вазифаларни ҳал қилишга қодир бўлган сурдопедагог-ўқитувчининг  

касбий фаолияти муваффақиятини белгилаб берадиган муҳим таркибий компонентлар очиб 

берилган. 

Калит сўзлар: сурдопедагог, шахс, касб, нуқсон, ўқувчилар, махсус.  

Аннотация:  В статье, исходя из современных требований  специального образования в 

Республике, раскрыты важнейшие компоненты, определяющие успех профессиональной 


